
ЎЗБЕКИСТОН РЕСПУБЛИКАСИ ҲУКУМАТИ БИЛАН 
ҚАТАР ДАВЛАТИ ҲУКУМАТИ ЎРТАСИДА ДАРОМАД 
СОЛИҚЛАРИ БЎЙИЧА ИККИ ЁҚЛАМА СОЛИҚҚА 
ТОРТИШНИ БАРТАРАФ ҚИЛИШ ҲАМДА СОЛИҚЛАРНИ ТЎЛАШДАН БОШ ТОРТИШ ВА БЎЙИН ТОВЛАШНИНГ 
ОЛДИНИ ОЛИШ ТЎҒРИСИДАГИ
БИТИМ

Ўзбекистон Республикаси Ҳукумати ва Қатар Давлати
Ҳукумати,
иқтисодий алоқаларни янада ривожлантириш ва солиқ масалалари бўйича ҳамкорликни кенгайтириш мақсадида,
солиқларни тўлашдан бўйин товлаш ва солиқдан қочиш орқали (шу жумладан, ушбу Битимда келтирилган учинчи давлат резидентларининг билвосита манфаатларини енгиллаштиришга қаратилган олди-сотдини тартибга солувчи Битимлар орқали) солиқларни тўламаслик ёки солиқларни камайтирилган ҳолда тўлаш учун имкониятлар яратмасдан икки томонлама солиққа тортишни бартараф этиш тўғрисидаги Битимни тузиш мақсадида,
қуйидагилар тўғрисида келишиб олдилар:

1-модда
Татбиқ этиладиган шахслар

1. Мазкур Битим Аҳдлашувчи Давлатларнинг бири ёки ҳар иккаласининг резиденти бўлган шахсларга нисбатан қўлланади.
2. Мазкур Битимга мувофиқ, у ёки бу Ахдлашувчи Давлатларнинг солиқ қонунчилигига мувофиқ, молиявий жиҳатдан тўлиқ ёки қисман шаффоф деб ҳисобланадиган ташкилот ёҳуд |келишув орқали олинган даромадлар Аҳдлашувчи Давлат резидентларининг даромадлари ҳисобланади, аммо даромад бир
давлат солиқчилигига мувофиқ солиққа тортилса, ушбу давлат резидентларининг даромадлари сифатида қаралади.

2-модда
Татбиқ этиладиган солиқлар

1. Мазкур Битим Аҳдлашувчи Давлат ёки унинг маҳаллий ҳокимият органлари ёҳуд маҳаллий ҳокимият идоралари номидан ундириладиган даромад солиқларига нисбатан, уларни ундириш услубидан қатъи назар татбиқ этилади.

2. Даромад солиғи таркибига, жами даромадга ёки даромад элементларига солинадиган барча солиқлар, шу жумладан кўшар ёки кўчмас мулкни бошқа номга ўтказишдан олинадиган фойда, маош ёки корхоналар томонидан тўланадиган ойлик иш ҳақининг умумий миқдорига солинадиган солиқлар киради.

3. Битим қўлланиладиган амалдаги солиқлар, шу жумладан:
a) Қатар Давлатига нисбатан:
даромад солиғи
(кейинги ҳолларда “Қатар солиғи” деб юритилади); ва
b) Ўзбекистон Республикасига нисбатан:
(i) юридик шахслардан олинадиган даромад (фойда) солиғи;
(ii) жисмоний шахслардан олинадиган даромад солиги;
(кейинги ҳолларда “Ўзбекистон солиғи” деб юритилади).

4. Мазкур Битим у имзоланган санадан сўнг ундириладиган солиқларга қўшимча ёки мавжудлари ўрнига киритилган моҳияти бўйича ўхшаш ҳар қандай солиқларга нисбатан ҳам қўлланилади. Аҳдлашувчи Давлатларнинг ваколатли органлари ўзларининг тегишли солиқ қонунчиликларига киритилган барча мавжуд ўзгаришлар тўгрисида бир-бирларини хабардор қилиб турадилар.

3-модда
Умумий таърифлар

1. Мазкур Битимда, агар матн мазмунидан ўзгача маъно келиб чиқмаса:
а) “Қатар” атамаси Қатар Давлатини билдиради ва жуғрофий маънода қўлланилганда, халқаро ҳуқуқ ва Қатар қонунларига мувофиқ табиий ресурсларни қидириш ёки уларга ишлов бериш борасидаги ҳар қандай фаолиятга нисбатан, уларнинг юрисдикцияси остига кирувчи, ўз ичига материк ва оролларни олган суверен ҳуқуқларни амалга оширувчи ҳудудий денгиз, ҳаво ва денгиз кенгликлари каби суверенитет остидаги ҳудудни англатади;
b) “Ўзбекистон” атамаси Ўзбекистон Республикасини англатади ва географик маънода қўлланилганда, Ўзбекистон Республикаси халқаро ҳуқуқ ва ўз қонунчилигига мувофиқ ўзининг суверен ҳуқуқлари ва юрисдикциясини, шу жумладан, ер ости бойликлари ва табиий ресурслардан фойдаланиш ҳуқуқини амалга ошириши мумкин бўлган ўз ҳудудини, ҳудудий сувларни ва уларнинг юқорисидаги ҳаво кенглигини англатади;
c) “Аҳдлашувчи Давлат” ва “бошқа Аҳдлашувчи Давлат” атамалари матн мазмунига қараб, Ўзбекистон Республикасини ёки Қатарни англатади;
d) “шахс” атамаси жисмоний шахсни, компания ёки
шахсларнинг ҳар қандай бошқа бирлашувини англатади;;
е) “компания” атамаси ҳар қандай корпоратив бирлашмани ёки солиққа тортиш мақсадларида корпорация сифатида қараладиган ҳар қандай ташкилотни англатади;
f) “Аҳдлашувчи Давлатнинг корхонаси” ва “бошқа Аҳдлашувчи Давлатнинг корхонаси” атамалари бир Аҳдлашувчи Давлат резиденти бошқаруви остида бўлган тегишли корхонани ва бошқа Аҳдлашувчи Давлат резиденти бошқаруви остида бўлган корхонани англатади;
g) “Халқаро ташиш” атамаси денгиз, ҳаво кемаси, темир йўл ёки автомобиль транспорти орқали амалга ошириладиган ҳар қандай ташишни англатади, фақатгина Аҳдлашувчи Давлатда жойлашган пунктлар ўртасида денгиз, ҳаво кемаси, темир йўл ёки автомобиль транспорти орқали амалга ошириладиган жараёнлар ва денгиз, ҳаво кемаси, темир йўл ёки автомобиль транспорт воситаларидан фойдаланувчи корхона ушбу Давлат корхонаси ҳисобланмаган ҳоллар бундан мустасно;
h) “Ваколатли орган” атамаси қуйидагиларни англатади:
(i) Қатарга нисбатан, Молия вазири ёки унинг ваколатли вакили; ва 
(ii) Ўзбекистонга нисбатан, Давлат солиқ қўмитаси раиси ёки унинг ваколатли вакили;
i) “Миллий шахс” атамаси Аҳдлашувчи Давлатларга нисбатан қуйидагиларни:
(i) Аҳдлашувчи Давлат фуқаролигига эга бўлган ҳар қандай жисмоний шахсни;
(ii) Аҳдлашувчи Давлатнинг амалдаги қонунларига мувофиқ
ўз мақомини олган ҳар қандай юридик шахс, ширкат ёки уюшмани англатади.

2. Мазкур Битим Аҳдлашувчи Давлат томонидан қўлланилганда, унда белгиланмаган ҳар қандай атама, агар матн мазмунидан ўзга маъно келиб чиқмаса ва ваколатли органлар 25-моддада кўрсатилган бошқа маънога рози бўлмасалар, у ушбу Битим татбиқ этиладиган солиқларга нисбатан шу Давлатнинг қонунларига мувофиқ белгиланган маънога эга бўлади. Атаманинг маъноси ана шу Давлатнинг солиқ тўғрисидаги (ҳужжат) қонунларига мувофиқ, шу Давлатнинг бошқа ҳуқуқ соҳаларида шу атама учун белгиланган маънодан устувор бўлади. 

4-модда
Резидент

1. Мазкур Битимга асосан, “Аҳдлашувчи Давлатнинг резиденти” атамаси, ушбу давлатнинг қонун-ҳужжатларига мувофиқ, ўзининг яшаш жойи, доимий бўлиб туриш жойи, бошқарув жойи ёки ҳар
қандай бошқа шунга ўхшаш мезон асосида солиққа тортиладиган ҳар қандай шахсни англатади, шунингдек ҳар қандай маъмурий-ҳудудий бўлинмани ёки маҳаллий ҳокимият органини ўз ичига олади. Бироқ, бу атама ана шу Аҳдлашувчи Давлатда фақат шу Давлатда жойлашган манбалардан ёки мулкдан даромад олаётгани учунгина солиққа тортиладиган ҳар қандай шахсни англатмайди.

2. Агар 1-банд қоидаларига мувофиқ жисмоний шахс ҳар иккала Аҳдлашувчи Давлатнинг резиденти бўлса, унинг мақоми қуйидаги тарзда аниқланади:
a) у қайси Давлатда ўзига тегишли доимий яшаш жойига эга бўлса шу Давлатнинг резиденти ҳисобланади; агар унинг ҳар иккала Давлат ҳудудида ҳам ўзига тегишли доимий яшаш жойи бўлса, у
фақат шахсий ва иқтисодий алоқалари (ҳаётий манфаатлари маркази) яқин бўлган Давлатнинг резиденти ҳисобланади;
b) агар унинг ҳаётий манфаатлари маркази бўлган Давлатни аниқлашнинг имкони бўлмаса ёки унинг ҳар икки Давлатда ҳам
доимий яшаш жойи мавжуд бўлмаган ҳолда, у мунтазам истиқомат қилиб келаётган Давлат резиденти ҳисобланади;
c) агар у ҳар икки давлатда ҳам мунтазам истиқомат қилиб келаётган ёки аксинча, ҳар икки давлатда ҳам мунтазам истиқомат қилиб келмаётган бўлса у ҳолда ўз фуқаролиги бўлган давлат резиденти ҳисобланади;
d) агар у ҳар икки давлат фуқаролигига эга бўлса ёки ҳеч бирининг фуқаролигига эга бўлмаса, Аҳдлашувчи Давлатларнинг ваколатли органлари ушбу масалани ўзаро келишув асосида ҳал қиладилар;

3. 1-банднинг коидаларига мувофиқ, ҳар икки Аҳдлашувчи Давлатларнинг резиденти бўлган ва жисмоний бўлмаган шахс, ўз фаолиятини амалга ошираётган жой, кўшма ёки яхлит тарзда ташкил этилган жой ва шунга ўхшаган бошқа ҳар қандай омилларни ҳисобга олган ҳолда, Аҳдлашувчи Давлатларнинг ваколатли органлари, Битимга мувофиқ тарзда, ўзаро келишув асосида, қайси давлатнинг резиденти бўлишини аниқлайдилар. Бундай келишув бўлмаган тақдирда, шахс ушбу Битимда келтириб ўтилган солиқни қисман
тўлаш ёки солиқни тўлашдан бутунлай озод қилиниш ҳуқуқларига эга бўлмайди, Аҳдлашувчи Давлатларнинг ваколатли органлари ўзаро келишиб олган ҳоллар бундан мустасно.

5-модда
Доимий муассаса

1. Мазур Битимга мувофиқ, “Доимий муассаса” атамаси корхона тадбиркорлик фаолиятини тўлиқ ёки қисман равишда амалга оширадиган доимий фаолият жойини англатади.

2. “Доимий муассаса” атамаси қуйидагиларни ўз ичига олади:
а) бошқарув жойи;
b) филиал;
с) офис;
d) фабрика;
е) устахона;
f) савдо жойи сифатида фойдаланиладиган иншоотларни бошқа шахсларга тақдим этувчи шахсга нисбатан омборхона;
g) олди-сотди учун фойдаланиладиган хоналар;
h) ферма ёки экин майдони; ва
i) шахта, нефть ёки газ қудуғи, карьер ёки табиий ресурсларни қидириш, қазиб олиш ёки эксплуатация қилиш учун фойдаланиладиган бошқа ҳар қандай жой.

3. “Доимий муассаса” атамаси шунингдек қуйидагиларни ўз ичига олади:
а) қурилиш майдони, иншоот, йиғиш ва ўрнатиш лойиҳаси ёки улар билан боғлиқ бўлган назорат фаолиятлари, фақат шундай
ҳолдаки, агар бундай майдон, лойиҳа ёки фаолият 6 ойдан ортиқ
давом этса;
b) хизматлар билан таъминлаш, шу жумладан ушбу хизматларни амалга ошириш учун корхона томонидан бириктирилган ишчи ходимлар ва кадрлар орқали корхона томонидан тақдим этиладиган маслаҳат хизматлари, фақат шундай ҳолдаки, агар бундай ҳолатлар(худди шундай ёки унга боғлиқ лойиҳа) Аҳдлашувчи Давлатнинг молия йилида бошланадиган ёки тугайдиган ҳар қандай
12 ойлик вақт мобайнида 6 ойдан кўпроқ давр ёки даврлар ичида
давом этса.

4. Ушбу модданинг аввалги қоидаларига қарамай, “доимий муассаса” атамаси қуйидагиларни ўз ичига олмайди:
а) иншоотлардан шу корхонага тегишли бўлган товар ёки буюмларни фақатгина сақлаш ёки намойиш қилиш мақсадида фойдаланиш;
b) шу корхонага тегишли бўлган товар ёки буюмлар захирасининг фақатгина сақлаш, намойиш қилиш мақсадида сақлаб турилиши;
с) шу корхонага тегишли товар ёки буюмлар захирасининг
бошқа корхона томонидан фақат қайта ишлаш мақсадида сақлаб турилиши;
d) доимий фаолият жойининг фақат товар ёки буюмлар сотиб олиш ёки ушбу корхона учун ахборот йиғиш мақсадида сақлаб турилиши;
е) доимий фаолият жойининг ана шу корхона манфаати
учунгина бошқа ҳар қандай тайёргарлик ёки ёрдамчи тусдаги фаолиятни амалга ошириш мақсадида сақлаб турилиши;
f) доимий фаолият жойининг а) - е) кичик бандларида эслатиб ўтилган фаолият турларининг ҳар қандай комбинациялашуви учунгина, бундай доимий фаолият жойининг жами фаолияти ана шу комбинациялашув натижасида, тайёргарлик ёки ёрдамчи тусда бўлган тақдирда, сақлаб турилиши.

5. 4-банд корхона фойдаланадиган ёки сақлаб турадиган доимий фаолият жойига нисбатан қўлланилмайди, агар худди шу корхона ёки унга яқиндан боғлиқ корхона тадбиркорлик фаолиятини Аҳдлашувчи Давлат ҳудудидаги худди шу жойда ёки бошқа жойда амалга оширса
ва 
а) бу жой ёки бошқа жой мазкур модданинг қоидаларига
мувофиқ корхона ёки унга яқиндан боғлиқ корхона учун доимий муассаса ҳисобланса, ёки
b) бир жойда иккита корхона томонидан ёки икки жойдан бир корхона ёки унга яқиндан боғлиқ корхона томонидан амалга ошириладиган фаолиятнинг комбинацияси натижасида ҳосил бўлган умумий фаолият тайёргарлик ёки ёрдамчи характерга эга бўлмаса, 
агар бир жойда иккита корхона томонидан ёки икки жойдан бир корхона ёки унга яқиндан боғлиқ корхона томонидан амалга ошириладиган тадбиркорлик фаолиятлари биргаликдаги тадбиркорликнинг бир қисми бўлган қўшимча вазифаларни бажарса.

6. 1 ва 2- бандларга қарамай, лекин 7-банднинг қоидаларига мувофиқ, агар шахс бирон-бир Аҳдлашувчи Давлатда корхона
номидан иш юритаётган бўлса, ушбу шахс корхона учун қиладиган
ҳар қандай фаолиятига нисбатан ушбу корхона шу давлатда доимий муассаса деб ҳисобланади, агар у шахс:
а) мунтазам равишда корхона томонидан тузиладиган Битимларни тузишда доимий муҳим рол ўйнаса ёки доимий Битимларни тузса, ва ушбу Битимлар:
(i) корхонанинг номидан бўлса, ёки
(ii) шу корхонага тегишли бўлган ёки корхона фойдаланиш ҳуқуқига эга бўлган мулк бўйича эгалик ҳуқуқини топшириш ёки фойдаланиш ҳуқуқини берса, ёки
(iii) ушбу корхона томонидан хизмат кўрсатиш тўғрисида бўлса,
агар бундай шахснинг фаолияти ушбу банднинг қоидаларига мувофиқ доимий фаолият жойи орқали фаолият юритган ҳолда,
доимий фаолият жойини доимий муассасага айлантирмайдиган 4-бандда айтиб ўтилганлар билан чекланиб қолмаса; ёки
b) шахс доимий Битимларни тузмаса ёки бундай Битимларни тузишда асосий рол ўйнамаса, лекин одатий равишда ушбу давлатда товарлар ёки буюмларнинг захирасини сақлаш орқали ушбу шахс корхона номидан товарлар ёки буюмларни етказиб берса.

7. Ушбу модданинг бундан аввалги қоидаларига қарамай, Аҳдлашувчи Давлатнинг суғурта корхонаси, такрор суғурталаш ҳолларидан ташқари, бошқа Аҳдлашувчи Давлатда доимий муассасага эга деб ҳисобланади, агар у ана шу бошқа Давлат ҳудудида суғурта мукофотларини йиғса ёки у ерда юз бериши мумкин бўлган таваккалчиликни суғурталашни 8-бандга биноан мустақил мақомли агентдан ўзга бўлган шахс орқали амалга оширса.

8. 6 ва 7- бандлар бир Аҳдлашувчи Давлатда Аҳдлашувчи бошқа бир давлат номидан иш юритаётган шахсга нисбатан ва ушбу шахс юқорида айтиб ўтилган давлатда корхона учун одатий иш жараёнида мустақил агент сифатида иш юритган ҳоллар учун ишлатилмайди. Бироқ, шахс ёлғиз ёки деярли ёлғиз бир ёки ушбу корхонага яқиндан боғлик бир нечта корхона номидан ишлаган бўлса, ушбу шахс мазкур бандга мувофиқ бирон бир корхонага нисбатан мустақил агент бўлиб ҳисобланмайди.

9. Аҳдлашувчи Давлатнинг резиденти ҳисобланувчи ёки, Аҳдлашувчи бошқа бир давлатнинг резиденти ҳисобланувчи корхонани бошқарувчи ёки ушбу томондан бошқарилувчи, бошқа давлатда ўз фаолиятини юритувчи корхона бошқа давлатнинг доимий муассасаси бўлиб ҳисобланмайди.

10. Агар, барча тегишли фактлар ва ҳолатларга асосланган
ҳолда, шахс ёки корхона бошқа корхонага боғлиқ бўлса, ушбу
моддага мувофиқ бири бошқаси устидан ёки иккиси ҳам бир хил шахс ёки корхона назорати остида бўлади. Ҳар қандай ҳолда, агар бири иккинчисининг молиявий фойдасини 50 фоиз ёки ундан кўп
фойдасига, бевосита ёки билвосита равишда (ёки корхоналар талқинида, корхонанинг акциялари, ҳуқуқи ёки фойдасини олиш ҳуқуқини 50 ёки ундан кўп фоизига) эгалик қилса ёки иккинчиси
бошқа шахс ёки корхонанинг ёки иккисининг молиявий фойдасини 50 фоиз ёки ундан кўп фойдасига (ёки корхоналар талқинида, корхонанинг акциялари, ҳуқуқи ёки фойдасини олиш ҳуқуқини 50 ёки ундан кўп фоизига) бевосита ёки билвосита равишда, эгалик қилган шахс ёки корхоналар яқиндан боғлиқ деб ҳисобланади.

6-модда
Кўчмас мулкдан олинадиган даромадлар

1. Бир Аҳдлашувчи Давлат резидентининг бошқа Аҳдлашувчи Давлатда жойлашган кўчмас мулкидан оладиган даромадлари (шу жумладан ўрмон ва қишлоқ хўжалигидан даромадлар) ана шу бошқа давлатда солиққа тортилиши мумкин.

2. “Кўчмас мулк” атамаси, кўриб чиқилаётган мулк жойлашган Аҳдлашувчи Давлат қонунчилигида кўрсатилгандек маънога эга.
Ушбу атама, ҳар қандай ҳолда, кўчмас мулк қисмларини, қишлоқ ва ўрмон ҳўжалигида ишлатиладиган мол-мулк ва ускуналарни, умумий қонунларнинг ер участкасига нисбатан қўлланиладиган ҳуқуқларни, кўчмас мулкни тортиб олиш ва фойдаланишда ҳисобланадиган ўзгарувчан ёки доимий тўловларга бўлган ҳуқуқни, фойдали қазилма конлари ва манбалари, ва бошқа табиий бойликлардан фойдаланиш ҳуқуқларини ўз ичига олади; денгиз ёки ҳаво кемалари, темир йўл ва йўл транспорт воситалари кўчмас мулк деб ҳисобланмайди. 

3. 1-банд қоидалари кўчмас мулкдан тўғридан-тўғри фойдаланиш, ижарага бериш ёки бошқа ҳар қандай шаклда фойдаланишдан олинадиган даромадларга нисбатан қўлланилади.

4. 1 ва 3-банд қоидалари 	корхонанинг кўчмас мулкдан
олган даромадига ва мустақил равишда шахсий хизматларни амалга ошириш учун фойдаланиладиган кучмас мулкдан олган
даромадларига нисбатан хам қўлланилади.

7-модда
Тадбиркорликдан олинадиган  фойда

1. Келишувни амалга оширувчи давлат корхонасининг
фойдасига агар корхона келишувни амалга оширувчи бошқа бир давлатда жойлашган доимий муассаса орқали фаолият юритмаса,
фақат шу давлатда солиққа тортилади. Агар корхона ўз фаолиятини юқорида айтилганидек амалга оширса, корхона фойдасининг фақат доимий муассасага тааллуқли бўлган қисмигина бошқа давлатда хам солиққа тортилиши мумкин.

2. 3-банд қоидаларини инобатга олган ҳолда, Аҳдлашувчи Давлатнинг корхонаси бошқа Аҳдлашувчи Давлатда тадбиркорлик фаолиятини у ерда жойлашган доимий муассаса орқали амалга ошираётган бўлса, ҳар бир Аҳдлашувчи Давлатда бундай доимий муассасага у мустақил ва алоҳида корхона бўлган ҳолда шундай ва шунга ўхшаш шароитларда шундай ва шунга ўхшаш фаолият билан шуғулланган ҳолда ва у доимий муассасаси ҳисобланган корхонадан мутлақо мустақил фаолият кўрсатганда олиши мумкин бўлган даромад тааллуқли бўлади.

3. Доимий муассаса фойдасини аниқлашда доимий муассаса жойлашган Давлатда ёки ундан ташқарида ушбу доимий муассаса фаолияти мақсадларида сарфланган харажатларни, жумладан, бошқарув ва умумий маъмурий харажатларни чегириб ташлашга йўл қўйилади. Бироқ қуйидаги тўловларга нисбатан чегиришларга йўл қўйилмайди:
а) доимий муассаса томонидан корхонанинг бош идорасига ёки унинг ҳар қандай бошқа идораларига роялти тўловлари, патентлардан ёки бошқа ҳуқуқлардан фойдаланганлик учун йиғим ва шунга ўхшаш тўловлар ёки хизмат кўрсатганлик учун ёхуд бошқарув учун комиссион тўловлар ёки доимий муассасага қарзга берилган суммаларга нисбатан фоиз тўловлари (банк билан боғлиқ ҳолатлар бундан мустасно) кўринишидаги (хақиқатдаги харажатларни қоплашдан ташқари) тўланган суммалари;
b) доимий муассаса томонидан корхонанинг бош идорасига ёки унинг ҳар қандай бошқа идораларига роялти тўловлари, патентлардан ёки бошқа ҳуқуқлардан фойдаланганлик учун йиғим ва шунга ўхшаш тўловлар ёки хизмат кўрсатганлик учун ёхуд бошқарув учун комиссион тўловлар ёки корхонанинг бош идорасига ёки унинг ҳар қандай бошқа идораларига қарзга берилган суммаларга нисбатан фоиз тўловлари (банк билан боғлиқ ҳолатлар бундан мустасно) кўринишида (ҳақиқатдаги харажатларни қоплашдан ташқари) қилинган ҳар қандай харажатларнинг суммалари.

4. Келишувни амалга оширувчи давлатда, корхонанинг умумий даромадини турли қисмларга тақсимлаш асосида доимий муассасага тегишли бўлган даромадни аниқлаш одат тусига кирган пайтгача, 2-банддаги ҳеч нарса ушбу келишувни амалга оширувчи давлатга одатий бўлиши мумкин бўлган тақсимот бўйича солиқ солинадиган фойдани аниқлашга тўсқинлик қилмайди; танланган тақсимот усули ушбу моддада келтирилган тамойилларга мувофиқ келадиган натижани бериши керак.

5. Аввалги бандлар мақсадлари учун доимий муассасага тегишли фойда, агар уни ўзгартириш учун салмоқли ва етарли сабаблар бўлмаса, ҳар йили бир хил услубда аниқланади.

6. Агар фойда, мазкур Битимнинг бошқа моддаларида алоҳида айтиб ўтилган даромад элементларини қамраб оладиган бўлса, мазкур модданинг қоидалари ўша моддалар қоидаларига дахл қилмайди.

8-модда
Халқаро ташиш

1. Халқаро ташишларда денгиз ва ҳаво кемалари, темир йўл ёки автотранспорт воситаларидан халқаро йўлларда фойдаланишдан олинган фойда фақат шу Давлатда солиққа тортилади. 

2. Аҳдлашувчи Давлат корхонасининг контейнерлар (шу жумладан тиркама, баржалар (юк кемаси) ва бошқа ўхшаш контейнерларни ташиш учун жиҳозлар)ни фойдаланиш, сақлаш ёки ижарага беришдан олган фойдасига фақат шу давлатда солиқ
солинади, ушбу контейнерлар фақатгина Аҳдлашувчи бошқа давлат ичидаги жойлар ўртасида ташиш учун фойдаланилган ҳоллар бундан мустасно.

3. 1 ва 2- банд қоидалари, шунингдек, пул(қўшма келишув)да, қўшма тадбиркорликда ёки халқаро операцион агентлигида иштирок этишдан олинадиган фойдаларга ҳам қўлланилади.

9-модда
Бирлашган корхоналар

1. Агар:
а) Аҳдлашувчи Давлатнинг корхонаси бошқа Аҳдлашувчи Давлат корхонасининг бошқаруви, назорати ёки унинг мол-мулкида бевосита ёки билвосита иштирок этса; ёки
б) бир хил шахслар бир Аҳдлашувчи Давлат корхонасининг ва бошқа Аҳдлашувчи Давлат корхонасининг бошқаруви, назорати ёки мол-мулкида бевосита ёки билвосита иштирок этса,
ҳамда ҳар қандай ҳолатда икки корхона ўртасидаги уларнинг тижорат ва молиявий муносабатларида мустақил бўлган корхоналар ўртасида бўладигандан фарқли шароитлар барпо этилса ёки белгиланса, уларнинг бирортасига ҳисобланиши мумкин бўлган,
лекин ушбу шартлар туфайли ҳисобланмай қолган ҳар қандай фойда ушбу корхона фойдасига қўшилиши ва тегишли равишда солиққа тортилиши мумкин.

2. Агар бир Аҳдлашувчи Давлат ушбу Давлат корхонаси фойдасига бошқа Аҳдлашувчи Давлат корхонаси бўйича ана шу
бошқа Давлатда солиққа тортилган фойдани киритса ва мувофиқ равишда солиққа тортса ҳамда шу тариқа киритилган фойда биринчи қайд этилган Давлат корхонасига, агар иккала корхона ўртасида вужудга келган муносабатлар икки мустақил корхона ўртасидаги муносабатлар каби бўлганда ҳисобланадиган фойда бўлса, у ҳолда ана шу бошқа Давлат фойдадан ўзида олинган солиқ миқдорига тегишли зарур тузатишларни киритади. Бундай тузатишларни аниқлашда ушбу Битимнинг бошқа қоидаларига тегишлича эътибор қаратиш лозим ва зарур ҳолларда, Аҳдлашувчи Давлатларнинг ваколатли органлари
бир-бирлари билан ўзаро маслаҳатлашадилар.

10-модда
Дивидентлар

1. Бир Аҳдлашувчи Давлат резиденти бўлган компания томонидан бошқа Аҳдлашувчи Давлат резидентига тўланадиган дивидендлар ушбу бошқа Давлатда солиққа тортилиши мумкин.

2. Бироқ бундай дивидендлар уларни тўлаётган компания резидент ҳисобланган Аҳдлашувчи Давлатда ҳам ушбу Давлат қонунчилигига мувофиқ солиққа тортилиши мумкин, аммо башарти дивидендларнинг эгаси бошқа Аҳдлашувчи Давлатнинг резиденти бўлса, бу тарзда олинадиган солиқ миқдори қуйидагилардан ошмаслиги лозим:
а) агар манфаатлар эгаси давлат ёки ҳар қандай маъмурий-
ҳудудий, сиёсий бўлинмалар, маҳаллий ҳокимиятлар ёки уларнинг ўрнини босувчи органлари бўлса, ёки улар тўлиқ ёки деярли тўлиқ бевосита ёки билвосита равишда давлат томонидан эгалик қилинишса, дивидендлар ялпи миқдорининг 0 фоизи;
б) бошқа барча ҳолатларда дивидендлар ялпи миқдорининг 8 фоизи.
Аҳдлашувчи Давлатларнинг ваколатли органлари ўзаро келишган ҳолда ушбу чекловларни қўллаш усулини белгилайдилар.

3. Ушбу моддада ишлатиладиган “дивидендлар” атамаси давлатнинг қонунларига мувофиқ акциялардан олинадиган даромад каби солиққа тортиладиган, қарз мажбурияти бўлмаган, фойда олишда катнашадиган акциялардан, устав капитал хуқуқидан, устав капитал акцияларидан олинадиган даромадлар тушунилади.

4. Башарти бир Аҳдлашувчи Давлатнинг резиденти бўлган дивидендларнинг ҳақиқий эгаси дивидендларни тўлаётган компания резидент ҳисобланган бошқа Аҳдлашувчи Давлатда ўз тадбиркорлик фаолиятини унда жойлашган доимий муассасаси орқали амалга
оширса ёки ушбу бошқа Давлатда жойлашган доимий база ва холдингдан мустақил шахсий хизматлар кўрсатса ва дивидендлар тўланадиган улуш ҳақиқатда ушбу доимий муассаса билан боғлиқ бўлса, 1 ва 2-банд қоидалари қўлланилмайди. Бундай ҳолда, вазиятга қараб, 7-модда ёки 15-модданинг қоидалари қўлланилади.

5. Башарти Аҳдлашувчи Давлатлардан бирининг резиденти бўлган компания бошқа Аҳдлашувчи Давлатда фойда ёки даромад олаётган бўлса, бундай дивидендлар ушбу бошқа Давлат резидентига тўланиш ҳолатларидан ёки дивиденд тўланадиган улуш ушбу бошқа Аҳдлашувчи Давлатда жойлашган доимий муассаса билан ҳақиқатда боғлиқ бўлган ҳоллардан ташқари, ушбу бошқа Аҳдлашувчи Давлат компания тўлаётган дивидендларни солиққа тортмаслиги, шунингдек компаниянинг тақсимланмаган фойдасини, ҳатто тўлаётган дивидендлар ва тақсимланмаган фойда тўлиқ ёки қисман ушбу бошқа Давлатда юзага келган фойда ёки даромаддан ташкил топган бўлса
ҳам солиққа тортмаслига мумкин.

11-модда
Фоизлар

1. Бир Аҳдлашувчи Давлат резиденти бўлган корхона
томонидан Аҳдлашувчи бошқа бир давлат резидентига тўланадиган фоизлар шу Аҳдлашувчи бошқа давлатда солиққа тортилиши мумкин.

2. Бироқ, бундай фоизлар, шу давлатнинг резиденти бўлган корхонаси фоизлар тўлайдиган Аҳдлашувчи Давлатда ва шу давлатнинг қонунларига мувофиқ солиққа тортилиши ҳам мумкин, лекин агар фоизларнинг манфаатли эгаси Аҳдлашувчи бошқа давлатнинг резиденти бўлса, ундириладиган солиқлар фоизнинг ялпи миқдорининг 8 фоизидан ошмаслиги керак.

3. 2-банднинг қоидаларига қарамай, агар манфаатлар эгаси
давлат ёки ҳар қандай маъмурий-ҳудудий, сиёсий бўлинмалар, маҳаллий ҳокимиятлар ёки уларнинг ўрнини босувчи органлари агар улар тўлиқ ёки деярли тўлиқ бевосита ёки билвосита равишда давлат томонидан эгалик қилинса, фоизлар ўзи келиб чиққан Аҳдлашувчи Давлатда солиққа тортилмайди.

4. "Фоизлар" атамаси ушбу моддада қўлланилганда фойдада иштирок этиш ҳуқуқлари мавжудлиги ва ипотека таъминотидан қатъи назар, ҳар қандай турдаги қарз талабларидан олинадиган даромадларни, хусусан, ҳукумат қимматбаҳо қоғозларидан
олинадиган даромадлар, облигациялар ва қарз мажбуриятларидан, шу жумладан, мукофотлар ва ушбу қимматбаҳо қоғозлар, облигациялар ва қарз мажбуриятлари бўйича олинадиган ютуқлар тушунилади. Ўз вақтида тўланмаган тўловлар учун жарималар ушбу модда мақсадларида фоизлар сифатида қаралмайди.

5. Агар фоизларнинг манфаатли эгаси, Аҳдлашувчи Давлатнинг резиденти бўлиб, фоизларни келиб чиққан бошқа давлатда тижорат фаолиятини амалга ошираётган бўлса ёки бошқа давлатда унда жойлашган доимий муассасада шахсий хизматларни амалга оширса ва фоизлар тўланадиган ҳолдаги бундай доимий муассаса ёки доимий
база билан самарали боғлиқ бўлса. Бундай ҳолда, вазиятга караб, 7-модда ёки 15-моддаларнинг қоидалари қўлланилади.

6. Фоизларни тўловчи Давлатнинг ўзи, ҳудудий-маъмурий бўлинмаси, маҳаллий ҳокимият органи ёки ушбу Давлатнинг резиденти бўлса, фоизлар Аҳдлашувчи Давлатда ҳосил бўлган деб
ҳисобланади. Бироқ фоизларни тўловчи шахс Аҳдлашувчи давлатнинг резиденти бўлиши ёхуд бўлмаслигидан қатъи назар, Аҳдлашувчи Давлатда доимий муассасага ёки доимий базага эга бўлса, шу туфайли қарз мажбуриятидан фоизлар тўлаш мажбурияти вужудга келган
бўлса ва шундай фоизлар тўлашни доимий муассаса ёки доимий база амалга оширса, бунда фоизлар доимий муассаса ёки доимий база жойлашган ўша Аҳдлашувчи Давлатда вужудга келган деб ҳисобланади.

7. Агар тўловчи билан фоизларнинг ҳақиқий эгаси ўртасида ёки улар иккаласи ва ҳар қандай бошқа шахс ўртасидаги алоҳида муносабатлар оқибатида қарз талабномасига асосан тўланаётган фоизлар миқдори тўловчи билан фоизлар ҳақиқий эгаси ўртасида келишилиши мумкин бўлган миқдордан ортиқ бўлса, бундай муносабатлар йўқ бўлган тақдирда, мазкур модда қоидалари фақат охирги қайд этилган миқдорга нисбатан қўлланилади. Бундай ҳолда, тўловнинг ортиқча қисми мазкур Битимнинг бошқа қоидаларини инобатга олган ҳолда ҳар бир Аҳдлашувчи Давлат қонунчилигига мувофиқ солиққа тортилади.

12-модда
Роялти

1. Аҳдлашувчи Давлатларнинг бирида ҳосил бўладиган ва
бошқа Аҳдлашувчи Давлатнинг резидентига тўланадиган роялтилар ушбу бошқа Давлатда солиққа тортилиши мумкин.

2. Бироқ Аҳдлашувчи Давлат қонунчилигига мувофиқ ушбу Давлатда юзага келадиган бундай роялтилар ушбу Аҳдлашувчи Давлатда ҳам солиққа тортилиши мумкин, башарти роялтиларнинг ҳақиқий эгаси бошқа Аҳдлашувчи Давлатнинг резиденти бўлса,
бундай тарзда олинадиган солиқ роялти ялпи миқдорининг 10 фоизидан ошмаслиги лозим.

3. «Роялти» атамаси мазкур моддада қўлланилганда, ҳар қандай адабий, санъат ва илмий асарларига муаллифлик ҳуқуқи, шу жумладан, видеофильмлар ёки фильмлар ёхуд радио ва телевидение учун ёзувлар, кассеталар, ҳар қандай патент, товар белгиси, чизма ёки моделлар, компьютер дастурлари, режа, махфий формула ёки жараёндан ёки
саноат, тижорат ёки илмий асбоб-ускунадан ёхуд саноат, тижорат ёки илмий тажрибага дахлдор ахборотдан фойдаланганлиги ёки
фойдаланиш ҳуқуқи учун хар қандай тўлов турини англатади.

4. Агар роялтиларнинг ҳақиқий эгаси Аҳдлашувчи
Давлатлардан бирининг резиденти бўлиб, роялти ҳосил бўлаётган бошқа Аҳдлашувчи Давлатда у ерда жойлашган доимий муассаса орқали тадбиркорлик фаолиятини амалга ошираётган бўлса ёки ушбу бошқа Давлатда у ерда жойлашган доимий база орқали мустақил шахсий хизматларни амалга ошираётган бўлса ҳамда роялти тўланаётган ҳуқуқ ёки мулк шундай доимий муассаса ёки доимий база билан ҳақиқатда боғлиқ бўлса, 1 ва 2-бандларнинг қоидалари қўлланилмайди. Бундай ҳолда 7-модда ёки 15-модданинг қоидалари вазиятга қараб қўлланилиши мумкин.

5. Роялти, агар тўловчи ана шу Давлатнинг ўзи, маъмурий-ҳудудий бўлинмаси, маҳаллий ҳокимият органи ёки ушбу Давлатнинг резиденти бўлса, ушбу Аҳдлашувчи Давлатда ҳосил бўлган деб ҳисобланади. Бироқ роялтини тўловчи шахс Аҳдлашувчи Давлатнинг резиденти бўлиши ёки бўлмаслигидан қатъий назар, Аҳдлашувчи Давлатда роялтини тўлаш билан боғлиқ ҳуқуқ ва мол-мулк бўлган доимий муассасага ёки доимий базага эга бўлса ва бу доимий
муассаса ёки база ушбу роялтиларни тўлашни амалга оширса, бундай роялтилар доимий муассаса ёки доимий база жойлашган ушбу Аҳдлашувчи Давлатда ҳосил бўлган, деб ҳисобланади.

6. Агар тўловчи билан роялтининг ҳақиқий эгаси ўртасидаги ёки улар иккаласи ва бошқа бирон-бир шахс ўртасидаги алоҳида муносабатлар оқибатида фойдаланиш ҳуқуқ ва ёки ахборотга тегишли бўлган ва улар учун тўланадиган роялти миқдори бундай
муносабатлар мавжуд бўлмаган тақдирда, тўловчи билан роялтининг ҳақиқий эгаси ўртасида келишилиши мумкин бўлган миқдордан ортиқ бўлса, мазкур модда қоидалари фақат охирги қайд этилган миқдорга нисбатан қўлланилади. Бундай ҳолда, тўловнинг ортиқча қисми ушбу Битимнинг бошқа қоидаларини инобатга олган ҳолда, ҳар бир Аҳдлашувчи Давлат қонунларига мувофиқ солиққа тортилади.

13-модда
Техник хизматлар учун тўлов

1. Бир Аҳдлашувчи Давлат резиденти бўлган корхона томонидан Аҳдлашувчи бошқа бир давлат резидентига тўланадиган
муайян хизматлар учун тўловлар шу Аҳдлашувчи бошқа давлатда солиққа тортилиши мумкин.

2. Бироқ, 15-модданинг қоидалари бундан мустасно ва 8, 16 ва
17-моддаларнинг қоидаларига асосан, бундай муайян хизматлар учун тўловлар шу давлатнинг резиденти бўлган корхонаси муайян хизматлар учун тўловлар тўлайдиган Аҳдлашувчи Давлатда ва шу давлатнинг қонунларига мувофиқ солиққа тортилиши ҳам мумкин, лекин агар бу тўловларнинг манфаатли эгаси Аҳдлашувчи бошқа давлатнинг резиденти бўлса, ундириладиган солиқлар бу
тўловларнинг ялпи миқдорининг 10 фоизидан ошмаслиги керак.

3. Ушбу моддада ишлатилган “муайян хизматлар учун
тўловлар” атамаси бошқарув, техник ёки маслахат бериш характеридаги ҳар қандай хизмат учун тўланадиган ҳар қандай тўлов, агар тўлов қуйидагилардан ташкил топмаган бўлса:
а) тўловни амалга оширадиган шахснинг ходими учун;
b) ўқув муассасасида ўқитиш учун ёки ўқув муассасаси томонидан ўқитилиш учун, ёки
с) жисмоний шахс томонидан шахсий хизматлардан
фойдаланиш учун.

4. 1 ва 2- бандларнинг қоидалари қўлланилмайди агар муайян хизматлар учун тўловларларнинг манфаатли эгаси, Аҳдлашувчи Давлатнинг резиденти бўлиб, муайян хизматлар учун тўловларларни келиб чиққан бошқа давлатда тижорат фаолиятини амалга ошираётган бўлса ёки бошқа давлатда унда жойлашган доимий муассасада шахсий хизматларни амалга оширса ва муайян хизматлар учун тўловлар тўланадиган ҳуқуқ ёки мулк бундай доимий муассаса ёки доимий база билан самарали боғлиқ бўлса. Бундай ҳолда, вазиятга караб, 7-модда ёки 15-моддаларнинг қоидалари қўлланилади.

5. Ушбу модданинг 6-бандига биноан, агар тўловчи шу Аҳдлашувчи Давлатнинг резиденти бўлса ёки тўловни амалга оширувчи шахс, Аҳдлашувчи Давлатнинг резиденти бўлиш ёки бўлмаслигидан қатъий назар, Аҳдлашувчи Давлатда доимий муассасаси ёки тўловларни тўлаш мажбуриятини олган доимий базаcи бўлса, муайян хизматлар учун тўловлар келишувини амалга оширувчи давлатда ҳосил бўлган деб ҳисобланади ва ушбу тўловлар доимий муассаса ёки доимий база томонидан тўланади.

6. Ушбу моддага асосан, агар тўловчи шу Аҳдлашувчи Давлатнинг резиденти бўлса ва Аҳдлашувчи бошқа давлатда жойлашган доимий муассасаси орқали тадбиркорлик фаолиятини амалга оширса ёки бошқа давлатда жойлашган доимий база орқали мустақил равишда шахсий хизматларини амалга оширса муайян хизматлар учун тўловлар Аҳдлашувчи Давлатда ҳосил бўлмаган деб ҳисобланади ва бундай тўловлар доимий муассаса ёки доимий база томонидан тўланади.

7. Агар тўловчи ва муайян хизматлар учун тўловларнинг манфаатли мулк эгаси ёки иккиси ва бошқа шахс ўртасидаги ўзаро муносабат туфайли, шулар учун муайян хизматлар учун тўловлар тўланувчи фойдаланиш, ҳуқуқ ёки маълумотларни ҳисобга олган ҳолда, бундай муносабатлар мавжуд бўлмаганда, муайян хизматлар учун тўловларнинг миқдори тўловчи ва манфаатли мулкдор томонидан келишилган миқдордан ошса, ушбу модданинг қоидалари фақат оҳирги кўрсатилган миқдорга нисбатан қўлланилади. Бу ҳолда, тўловнинг ортиқча қисмига ушбу Битимнинг бошқа қоидаларини инобатга олган ҳолда ҳар бир Аҳдлашувчи Давлат қонунчилигига мувофиқ солиқ солинади.

14-модда
Мол-мулк қиймати ўсишидан олинадиган даромадлар

1. Бир Аҳдлашувчи Давлат резидентининг 6-моддада кўрсатиб ўтилган ва бошқа Аҳдлашувчи Давлатда жойлашган кўчмас мулкни тасарруфидан чиқариш натижасида оладиган даромадлари ўша бошқа Давлатда солиққа тортилиши мумкин.

2. Бир Аҳдлашувчи Давлат корхонасининг бошқа Аҳдлашувчи Давлатдаги доимий муассасаси тижорат мулкининг бир қисмини ташкил этувчи кўчар мулкни ёки бир Аҳдлашувчи Давлатнинг резиденти бошқа Аҳдлашувчи Давлатда мустақил шахсий
хизматларни амалга оширишда фойдаланиши мумкин бўлган доимий базасига тааллуқли кўчар мулкни тасарруфдан чиқаришдан
олинадиган даромадлари, шу жумладан, ана шундай доимий муассасани (алоҳида ёки корхона билан биргаликда) ёки шундай доимий базани тасарруфидан чиқаришдан олинадиган даромадлари ушбу бошқа Давлатда солиққа тортилиши мумкин.
3. Халқаро ташишларда фойдаланиладиган денгиз ва ҳаво кемалари, темир йўл ва автомобиль транспорт воситаларини ёки шундай денгиз ва ҳаво кемалари, темир йўл ва автомобиль транспорт воситаларидан фойдаланишга тааллуқли бўлган кўчар мулкни тасарруфдан чиқаришдан олинадиган даромадлар фақат ўша Аҳдлашувчи Давлатда солиққа тортилади.

4. Аҳдлашувчи Давлат резиденти томонидан бошқа Аҳдлашувчи Давлат ҳудудида жойлашган бевосита ёки билвосита кўчмас мулк қийматининг 50 фоизидан кўп миқдорини ташкил қиладиган акцияларни ва бошқа шунга ўхшаш ҳар қандай манфаатларни тасарруфдан чиқаришдан олдинги 365 кун давомидаги ҳар қандай вақтда олинадиган даромадлар, 6-моддада кўрсатилганидек, ана шу бошқа давлатда солиққа тортилиши мумкин.

5. Ушбу модданинг 1,2,3 ва 4- бандларида кўрсатиб ўтилганлардан ташқари ҳар қандай бошқа мол-мулкни тасарруфдан чиқаришдан олинадиган даромадлар, тасарруфидан чиқараётган шахс резидент деб ҳисобланадиган Аҳдлашувчи Давлатда солиққа тортилади.

15-модда
Мустақил шахсий хизматлар

1. Аҳдлашувчи Давлат резидентининг касбий хизматлар кўрсатиш ёки мустақил тусдаги бошқа фаолиятдан олган даромадлари фақат ана шу Давлатда солиққа тортилади, бундай даромадлар, шунингдек, истисно тариқасида бошқа Аҳдлашувчи Давлатда ҳам қуйидаги ҳолларда солиққа тортилиши мумкин:
а) агар у ўз фаолиятини амалга ошириш мақсади учун бошқа Аҳдлашувчи Давлатда ўзи учун мунтазам тегишли бўлган доимий базага эга бўлса; бундай ҳолларда даромаднинг фақат шундай доимий базага тааллуқли бўлган қисмигина ушбу бошқа Давлатда солиққа тортилиши мумкин; ёки
б) агар унинг бошқа Аҳдлашувчи Давлатда бўлиши кўриб чиқилаётган ҳар қандай тегишли молиявий йилда бошланадиган ёки тугайдиган ўн икки ойлик давр мобайнида жами 183 кунни ташкил
этса ёки ундан ошса; бу ҳолда ушбу бошқа Давлатдаги фаолиятдан олинган даромаднинг фақат ўша бошқа Давлатга тааллуқли
қисмигина бошқа Давлатда солиққа тортилиши мумкин.

2. “Касбий хизматлар” атамаси, жумладан, мустақил илмий, адабий, санъат, таълим ва педагогик фаолиятларни, шунингдек, врачлар, юристлар, муҳандислар, архитекторлар, стоматологлар ва ҳисобчиларнинг мустақил фаолиятларини ўз ичига қамраб олади.

16-модда
Ёлланма шахсий хизматлар

1. 17,19 ва 20-моддаларнинг қоидаларини инобатга олган ҳолда бир Аҳдлашувчи Давлат резидентининг ёлланма хизмат учун оладиган маоши, иш ҳақи ва шунга ўхшаш бошқа тақдирлаш ҳақлари, фақат ушбу Давлатда солиққа тортилиши мумкин, башарти ёлланиб ишлаш бошқа Аҳдлашувчи Давлатда амалга оширилмаётган бўлса. Агар ёлланма хизмат шу тарзда амалга оширилаётган бўлса, унда ушбу муносабат билан олинган тақдирлаш ҳақлари ушбу бошқа Давлатда солиққа тортилиши мумкин.

2. 1-банд қоидаларидан қатъи назар, бир Аҳдлашувчи Давлат резидентининг бошқа Аҳдлашувчи Давлатда амалга оширадиган ёлланма хизмат учун оладиган тақдирлаш ҳақлари фақат биринчи
қайд этилган Давлатда солиққа тортилади, башарти:
а) ҳақ олувчи кўриб чиқилаётган молиявий йилда бошланадиган ёки якунланадиган хар қандай ўй икки ойлик давр ичида жами 183 кундан ошмайдиган муддат ёки муддатларда бошқа Давлатда бўлиб турса; ва
b) тақдирлаш ҳақлари бошқа Давлат резиденти бўлмаган
ёлловчи томонидан ёки унинг номидан тўланадиган бўлса; ва
с) агар тақдирлаш ҳақлари иш берувчининг бошқа давлатда жойлашган доимий муассасаси ёки доимий базаси томонидан қопланмаса.

3. Ушбу модданинг аввалги қоидаларидан қатъий назар, Аҳдлашувчи Давлат корхонасининг халқаро ташишларда фойдаланиладиган денгиз ва ҳаво кемалари бортида ёки автомобиль транспорти воситаларида амалга ошириладиган ёлланма хизматларга нисбатан олинадиган тақдирлаш ҳақлари биринчи айтиб ўтилган давлатда солиққа тортилади.

17-модда
Директорларнинг мукофотлари

Бир Аҳдлашувчи Давлат резидентининг бошқа Аҳдлашувчи Давлат резиденти бўлган компания директорлар кенгашининг ёки ҳар қандай бошқа шунга ўхшаш органнинг аъзоси сифатида ёки унинг номидан оладиган директорларнинг мукофотлари ва шунга ўхшаш бошқа тўловлар ушбу бошқа Давлатда солиққа тортилиши мумкин.

18-модда
Санъат ходимлари ва спортчилар

1. 15 ва 16-модданинг қоидаларидан қатъи назар, бир Аҳдлашувчи Давлат резидентининг театр, кино, радио ёки
телевидение артисти ёки мусиқачи каби санъат ходими ёки спортчи сифатида бошқа Аҳдлашувчи Давлатда амалга ошираётган шахсий фаолиятидан оладиган даромадлари ушбу бошқа Давлатда солиққа тортилиши мумкин.

2. Башарти санъат ходими ёки спортчининг амалга оширган шахсий фаолиятидан олинадиган даромад санъат ходими ёки спортчининг ўзига эмас, балки бошқа шахс ҳисобига ўтказилса, бу даромад 15 ва 16-моддаларнинг қоидаларидан қатъи назар, санъат ходими ёки спортчи фаолият кўрсатаётган Аҳдлашувчи Давлатда солиққа тортилиши мумкин.

3. Аҳдлашувчи Давлат резидентининг Аҳдлашувчи бошқа давлатда амалга оширадиган фаолиятидан олган даромадлари агар бошқа Аҳдлашувчи Давлатга ташриф тўлиқ ёки деярли ҳар икки Аҳдлашувчи Давлатларнинг маъмурий-ҳудудий ёки сиёсий бўлинмалари ёки у ерда жойлашган ҳокимиятнинг маблағлари ҳисобига ёки Аҳдлашувчи Давлатлар ҳукуматлар ўртасида маданий келишув ёки келишувга асосан амалга оширилса, шу бошқа давлатда солиқдан озод этилади.

19-модда
Пенсиялар ва аннуитетлар

1. 20-модданинг 2-банди қоидаларини ҳисобга олиб,
Аҳдлашувчи Давлат резидентига аввалги ёлланма хизматлар учун тўланадиган пенсия ва бошқа шунга ўхшаш тақдирлаш ҳадялари
фақат ушбу Давлатда солиққа тортилади.

2. “Аннуитет” атамаси шахсга ҳаёти мобайнида белгиланган муддатда ёки аниқ ёки муайян вақт мобайнида пул ёки қиймат кўринишида мажбуриятлар бўйича тўлиқ қопланадиган белгиланган суммани англатади.

20-модда
Давлат хизмати

1. а) Аҳдлашувчи Давлат ёки ҳудудий-маъмурий бўлинма ёхуд маҳаллий ҳокимият органлари томонидан ана шу Давлатга ёки маъмурий-ҳудудий бўлинма ёхуд маҳаллий ҳокимият органларига кўрсатган хизматлари учун жисмоний шахсга тўланадиган маош, иш ҳақи ва шунга ўхшаш тақдирлаш ҳақлари, пенсиядан ташқари, фақат ана шу Давлатда солиққа тортилади.
б) Агар хизматлар бошқа Аҳдлашувчи Давлатда амалга
оширилса ва жисмоний шахс ушбу Давлатнинг резиденти ҳисобланса, бундай маош, иш ҳақи ва шунга ўхшаш тақдирлаш ҳақлари фақат
ушбу Давлатда солиққа тортилади, башарти жисмоний шахс: 
(i) агар шу давлатнинг фуқароси бўлса; ёки
(ii) фақат хизмат кўрсатиш мақсадида ушбу давлатнинг резиденти бўлмаса.

2. а) 1-банд қоидаларидан ташқари, Аҳдлашувчи Давлат ёки унинг маъмурий-ҳудудий бўлинмаси ёхуд маҳаллий ҳокимият органи ёки улар тузган жамғармалар томонидан ушбу Давлат, бўлинма, ҳокимиятга кўрсатилган хизматлар учун жисмоний шахсга ҳар қандай нафақалар фақатгина ўша давлатда солиққа тортилади.
б) Бироқ жисмоний шахс бошқа Аҳдлашувчи Давлатнинг резиденти ёки миллий шахси бўлса, бундай нафақа ушбу бошқа Давлатда солиққа тортилади.
3. Ушбу Битимнинг 16,17,18 ва 19-моддалари қоидалари Аҳдлашувчи Давлат ёки маъмурий-ҳудудий бўлинмаси ёхуд маҳаллий ҳокимият органлари томонидан амалга оширилган тадбиркорлик фаолияти билан боғлиқ бўлган хизмат кўрсатишдан олинган маош, иш ҳақи ва бошқа ўхшаш тақдирлаш ҳақлари ва пенсияларга нисбатан қўлланади.

21-модда
Талабалар

Аҳдлашувчи Давлатлардан бирига келгунга қадар бошқа Аҳдлашувчи Давлатнинг резиденти бўлиб турган ёки бўлган ва биринчи қайд этилган Давлатда фақат ўқиш ёки маълумот олиш мақсадидагина яшаб турган талаба, стажёр ёки амалиётчининг яшаши, ўқиши ва маълумот олиши учун мўлжалланган тўловлари, башарти бундай тўловлар ушбу Давлат ҳудудидан ташқаридаги манбалардан юзага келаётган бўлса, ушбу Давлатда солиққа тортилмайди.

22-модда
Бошқа даромадлар

1. Аҳдлашувчи Давлат резидентининг мазкур Битимнинг олдинги моддаларида назарда тутилмаган даромад турлари, уларнинг қайси манбадан юзага келишидан қатъий назар, фақат ушбу Давлатда солиққа тортилади.

2. 1-банднинг қоидалари 6-модданинг 2-бандида белгиланган кўчмас мулкдан олинган даромаддан ташқари бошқа даромадга, агар ушбу даромаднинг олувчиси Аҳдлашувчи Давлатлардан бирининг резиденти бўлса, бошқа Аҳдлашувчи Давлатда у ерда жойлашган доимий муассаса орқали тадбиркорлик фаолиятини амалга оширса ёки ушбу бошқа Давлатда у ерда жойлашган доимий база орқали
мустақил шахсий хизматлар кўрсатса ҳамда даромад олинишига
боғлиқ ҳуқуқ ёки мол-мулк шу каби доимий муассаса ёки доимий база билан амалда боғлик бўлса, қўлланилмайди. Бундай ҳолатда, вазиятга қараб, 7-модда ёки 15-модданинг қоидалари қўлланилади.

23-модда
Икки томонлама солиққа тортишни бартараф этиш

1. Ўзбекистонда икки томонлама солиққа тортиш қўйидагича бартараф этилади:
Агар Ўзбекистон резиденти, ушбу Битимнинг қоидаларига биноан, Қатарда солиққа тортиладиган даромад олса, унда Ўзбекистон ушбу резидентнинг даромадига солинадиган солиққа чегирма беради, агар бундай чегирма Қатарда олинадиган даромаднинг, чегирма берилишидан олдин ҳисобланганидек, Қатарда солиққа тортиладиган қисмидан ошмаса.
Ушбу қоидаларга кўра, “тўланган солиқ” атамалари
Аҳдлашувчи Давлатда тўланган солиқ миқдорини ўз ичига олади, агар ушбу Аҳдлашувчи Давлат қонунлари ва қоидаларига мувофиқ озод қилиш ёки қисқартиришга йўл қўйилмаса.

2. Қатарда икки томонлама солиққа тортиш қўйидагича
бартараф этилади:
а) агар Қатар резиденти, ушбу Битимнинг бандларига мувофиқ, Ўзбекистонда солиққа тортилиши мумкин бўлган даромад олса, ушбу банднинг кичик-“б” бандига кўра, Қатар ушбу солиқларни тўлашдан
озод қилади.
б) агар Қатар резиденти 11-модданинг қоидаларига биноан Ўзбекистонда солиқ солиниши мумкин бўлган даромад турларини оладиган бўлса, Қатар ушбу резидентнинг даромадларига солинадиган солиқдан Ўзбекистонда тўланган солиққа тенг бўлган миқдорда чегирмага рухсат беради. Бироқ, чегирма солиқнинг ушбу бошқа давлатдан олинган даромад турларига тааллуқли, чегирма берилгунга қадар, ҳисобланган қисмидан ошмаслиги керак.

24-модда
Камситмаслик

1. Бир Аҳдлашувчи Давлатнинг миллий шахслари бошқа Аҳдлашувчи Давлатда ушбу бошқа Давлат миллий шахсларига айни бир хил шароитларда, шу жумладан, резиденцияга нисбатан
солиниши мумкин бўлгандан ортиқ ҳар қандай солиқ ёки унга
алоқадор мажбуриятларга, солиққа тортишдан кўра оғирроқ ва шунга ўхшаш ҳолларга дучор қилинмайдилар. Мазкур қоида, 1-модда қоидаларидан қатъий назар, бир ёки иккала Аҳдлашувчи Давлатнинг резиденти бўлмаган жисмоний шахсларга нисбатан ҳам қўлланилади.

2. Фуқаролиги бўлмаган шахслар ҳеч бир Аҳдлашувчи Давлатда солиққа тортилмайди ёки улар билан боғлиқ бўлган оғирроқ
талабларга дуч келмайди ва солиққа, тортишдан бошқа оғирро ва шу каби, хусусан яшаш жойида тегишли давлатнинг фукаролари уларга нисбататан талаблар нисбатан талаблар қўйилиши мумкин.

3. Доимий муассасага солиқ солиш шу Аҳдлашувчи бошқа давлатда худди шу фаолиятни турини амалга ошираётган
корхоналарга солиқ солиш шу давлатда тортилгандан кам бўлмаслиги керак. Ушбу қоида Аҳдлашувчи Давлатни Аҳдлашувчи бошқа давлат резидентларига бериладиган фуқаролик ҳолати ёки оилавий мажбуриятлари сабабли солиққа тортиш мақсадлари учун, хар қандай шахсий имтиёзлар , имтиёзлар ва чегирмалар беришга мажбурлаш
каби тушунилмайди.

4. 9-модданинг 1-банди, 11-модданинг 7-банди, 12-модданинг 6-банди ва 13-модданинг 7-бандидаги қоидалар қўлланишидан ташқари ҳолларда, бир Аҳдлашувчи Давлат корхонасининг бошқа Аҳдлашувчи Давлат резидентига тўлайдиган фоизлари, роялти ва бошқа тўловлари бундай корхонанинг солиққа тортиладиган фойдасини аниқлаш мақсадида, биринчи қайд этилган Давлат резидентига тўланганида қўлланиладиган бир хил шартлар асосида чегириб ташланади.

5. Мол-мулки тўлиқ ёки қисман бошқа Аҳдлашувчи Давлатнинг бир ёки бир неча резидентларига тегишли бўлган ёки улар томонидан бевосита ёки билвосита назорат қилинаётган Аҳдлашувчи Давлат корхонасига биринчи қайд этилган Давлатда унинг шу каби корхоналарига қўлланиладиган ёки қўлланилиши мумкин бўлган ҳар қандай солиққа тортиш ёки унга алоқадор талаблардан бошқа ёхуд улардан оғирроқ солиққа тортиш ёки унга алоқадор талаб қўлланилмайди.

6. Фуқароларнинг ички солиқ қонунчилигига мувофиқ солиқ солинмаслиги ушбу модданинг қоидаларига биноан камситиш сифатида қаралмайди.

7. Ушбу модданинг қоидалари, 2-модданинг қоидаларига қарамай, ҳар қандай турдаги ва тавсифдаги солиқларга нисбатан қўлланилади.

25-модда
Ўзаро келишув тартиби

1. Башарти шахс Аҳдлашувчи Давлатлардан бири ёки хар иккаласининг фаолияти унга мазкур Битимда назарда тутилганига мувофиқ келмайдиган солиққа тортишга олиб келади ёки олиб
келиши мумкин, деб ҳисобласа, у ушбу Давлатларнинг ички қонунчилигида назарда тутилган ҳимоя воситаларидан қатъий назар,
ўз аризасини ўзи резидент бўлган Аҳдлашувчи Давлатнинг ваколатли органига ёки унинг ҳолати Битимнинг 24-моддаси 1-бандига мувофиқ бўлса, ўзи миллий шахси бўлган Аҳдлашувчи Давлатнинг ваколатли органига тақдим этиши мумкин. Бу ариза мазкур Битим қоидаларига номувофиқ солиққа тортишга олиб келувчи хатти-ҳаракатлар тўғрисида биринчи бор билдирилган вақтдан бошлаб уч йил
мобайнида берилиши мумкин.

2. Ваколатли орган, башарти эътирозни асосли деб топса ҳамда ўзи эътирозни қониқтирадиган қарорга кела олмаса, масалани мазкур Битимга мувофиқ келмайдиган солиққа солишга йўл қўймаслик мақсадида бошқа Аҳдлашувчи Давлатнинг ваколатли органи билан ўзаро келишиб ҳал этишга ҳаракат қилади. Ҳал қилинган ҳар қандай келишув Аҳдлашувчи Давлатларнинг ҳар қандай чекловларига
қарамай амалга оширилади.

3. Аҳдлашувчи Давлатларнинг ваколатли органлари ушбу Битимни талқин қилишда ёки қўллашда юзага келадиган ҳар қандай қийинчиликлар ва иккиланишлар ўзаро келишув асосида ҳал қилишга ҳаракат қиладилар.

4. Аҳдлашувчи Давлатларнинг ваколатли органлари олдинги бандлар маъноларини тушунишда келишувга эришиш мақсадида бир-бирлари билан тўғридан-тўғри, шу жумладан, ўзлари ёки уларнинг вакилларидан иборат қўшма комиссия доирасида алоқа қилишлари мумкин.
26-модда
Ахборот алмашиш

1. Аҳдлашувчи Давлатларнинг ваколатли органлари мазкур Битим қоидаларини амалга ошириш учун ёки Аҳдлашувчи Давлатларнинг солиққа тортишга доир ички қонунларидан мазкур Битимга зид келмайдиган даражада фойдаланиш мақсадида Аҳдлашувчи Давлатлар ёки уларнинг маъмурий-ҳудудий
бўлинмалари ёхуд маҳаллий ҳокимияти номидан ундириладиган ҳар қандай турдаги ва таснифдаги солиқлар бўйича зарур ахборот билан алмашадилар. Ахборот алмашиш 1 ва 2-модда билан чекланмайди.

2. Аҳдлашувчи Давлат томонидан 1-бандга мувофиқ олинган
ҳар қандай ахборот, ушбу Давлатнинг ички қонунларига мувофиқ
кўлга киритилган ахборот даражасида махфий ҳисобланади ва фақат аниқлаш ёки ундириш, мажбурий ундириш ёки суд орқали таъқиб
этиш билан боғлиқ ёки мазкур Битим татбиқ этиладиган солиқларга нисбатан апелляцияларни кўриб чиқиш билан боғлиқ шахслар ёки органлар (жумладан, судлар ва маъмурий органлар)га ошкор этилади. Бундай шахс ёки органлар ахборотдан фақат шундай мақсад учун фойдаланадилар. Улар ушбу ахборотни очиқ суд мажлисида ёки юридик қарорлар қабул қилиш чогида ошкор этишлари мумкин. Юқорида келтириб ўтилганларга қарамай, қачонки ушбу маълумотлар хар икки давлат қонунчилигига мувофиқ бошқа мақсадларга фойдаланиш мумкин бўлган бўлса ва маълумотни тақдим этувчи давлат томонидан рухсат этилган ҳоллардагина Аҳдлашувчи
Давлатлар томонидан олинган маълумотлар бошқа мақсадлар учун
хам фойдаланилиши мумкин. 

3. Ҳар қандай ҳолатда 1 ва 2-банд қоидалари Аҳдлашувчи Давлатлардан бирини қуйидагиларга мажбурловчи тарзда талқин қилинмайди:
а) у ёки бу Аҳдлашувчи Давлат қонунлари ёки маъмурия амалиётига зид маъмурий чоралар ўтказишга;
b) у ёки бу Аҳдлашувчи Давлат қонунлари ёки одатий маъмурий амалиётга мувофиқ олиниши мумкин бўлмаган ахборотни тақдим этишга;
с) ҳар қандай савдо, тадбиркорлик, саноат, тижорат ёки касб
сири ёки савдо жараёнини ошкор этувчи ёки ошкор этилиши Давлат сиёсатига (жамоат тартибига) зид келувчи ахборотни тақдим этишга.

4. Башарти бир Аҳдлашувчи Давлат томонидан ушбу моддага мувофиқ маълумот сўралган бўлса, бошқа Аҳдлашувчи Давлат бундан маълумот ўз солиқ мақсадлари учун зарур бўлмаса ҳам, сўралган маълумотни олиш учун ахборот тўплаш бўйича ўз тадбирларидан фойдаланиши лозим. Юқорида назарда тутилган мажбурият 3-банд қоидалари билан чекланган, бироқ ҳар қандай ҳолатда ҳам, бундан чекловлар ички манфаатлар мавжуд эмаслиги сабабли маълумот тақдим этишни рад қилиш учун Аҳдлашувчи Давлатга ижозат берадиган тарзда талқин қилинмаслиги лозим.

5. Хеч қандай холларда 3-банд қоидалари, Аҳдлашувчи Давлатга ахборотни банк, бошқа молия муассасаси, агентликда ишлайдиган номзод ёки шахс томонидан ушлаб турилганлиги, ишончлилик қобилияти ёки бу бир шахснинг мулкий манфаатларига боғлиқ бўлганлиги сабабли маълумот беришдан бош тортишга рухсат бериш учун талқин қилинмайди.

27-модда
Солиқларни йиғиш учун ёрдам

1. Аҳдлашувчи Давлатлар жами даромадларни йиғишда бир-бирларига кўмак берадилар. Ушбу кўмаклашув 1 ва 2-моддалар билан чекланмайди. Аҳдлашувчи Давлатларнинг ваколатли органлари ўзаро келишув асосида ушбу модданинг қўлланилиш усулини белгилаб олишлари мумкин.

2. Ушбу моддада қўлланилган “Жами даромадлар” атамаси Битимга мувофиқ солиққа тортиш мумкин бўлган ҳар қандай
миқдорни ва барча фоизлар, маъмурий жарималар ва шу миқдор
билан боғлиқ йиғим ва атроф-муҳит ҳимояси учун йиғимларни билдиради.

3. Қачонки даромад, Аҳдлашувчи Давлатлар қонун-
ҳужжатларига мувофик тарзда , бир шаҳс томонидан эгалик қилинса лекин у, айнан шу пайтда, ушбу давлат қонун ҳужжатларига мувофиқ
бу даромадини ҳимоя қила олмаса, бу даромадлар ушбу давлатнинг ваколатли органлари илтимосига мувофиқ, бошқа бир Аҳдлашувчи Давлат томонидан давлатнинг барча даромадлари таркибига йўналтирилади. Бу даромад, бошқа бир Аҳдлашувчи Давлатнинг даромадлари таркибидаги даромад бўлса ҳам, иккинчи Аҳдлашувчи Давлатнинг ўз қонун-ҳужжатларига мувофиқ тарздан йиғиб олинади.

4. Қачонки Аҳдлашувчи Давлатнинг барча даромадлари, шу давлат даромадини йиғимини таъминлаш мақсадида, қонунда кўзда тутилганидек, ҳимоя чораларини кўриш билан боғлиқ даромадга тааллуқли бўлса, ушбу давлат ваколатли органлари талабига кўра, иккинчи Аҳдлашувчи Давлат томонидан ҳимоя чораларини кўриш мақсадида қабул қилинади. Худди даромадлар бошқа давлатнинг даромади бўлгани каби ўша вақтда бу каби чоралар қўлланилган
бўлса ҳам иккинчи давлат, ўз давлатининг қонунларига мувофиқ,
ушбу даромад бўйича ҳимоя чораларини кўради , даромад биринчи айтиб ўтилган давлатда татбиқ этилмайди ёки даромадни ҳимоя
килиш ҳуқуқига эга бўлган шахс томонидан эгалик қилинади.

5. 3 ва 4-бандларнинг қоидаларига қарамай, 3 ва 4-банларда қўлланилган ва Аҳдлашувчи Давлат томонидан қабул қилинган даромад ўз моҳиятига кўра шу давлат қонунларига мувофиқ , айнан
шу давлатдаги, қўлланиладиган муддатларга ёки бирон-бир устуворликка эга бўлмайди. Бундан ташқари, 3 ва 4-бандларда келтирилган, Аҳдлашувчи Давлат томонидан тасдиқланган даромад, иккинчи Аҳдлашувчи Давлат қонунлари мувофиқ, ҳеч қандай устуворликка эга бўлмайди.

6. Бир Аҳдлашувчи Давлат даромадларининг мавжудлиги, амал қилиш муддати ёки миқдори кўрсатилган ҳужжатлари, бошқа бир Аҳдлашувчи Давлатнинг суд ёки маъмурий органларидан олдин тақдим этилмайди.

7. Бир Аҳдлашувчи Давлат томонидан сўров юборилгандан кейин ва иккинчи Аҳдлашувчи Давлат томонидан биринчи давлат талаб қилган барча даромадларни йиғиб унга тақдим этишидан олдин, тегишли даромадлар қўйидагича тўхтатилади:
а) талаб 3-банд қоидаларига мувофиқ бўлган ҳолатда, биринчи айтиб ўтилган давлатнинг барча даромадлари шу давлатнинг қонунларига биноан амалга оширилади ва айнан ўша вақтда, шу
давлат қонунларига биноан, ўз маблағларини ҳимоя қилаолмайдиган шахс томонидан эгалик қилинади, ёки
б) талаб 4-банд қоидаларига мувофиқ бўлган ҳолатда, биринчи айтиб ўтилган давлатнинг барча даромадлари шу давлат даромадини йиғимини таъминлаш мақсадида, қонунда кўзда тутилганидек, ҳимоя чораларини кўриш билан боғлиқ даромадлардир.

биринчи айтиб ўтилган давлатнинг ваколатли органи бошқа давлатнинг ваколатли органига талаб тўғрисида дарҳол ҳабар қилади ва бошқа давлатнинг ихтиёрига кўра, биринчи айтиб ўтилган давлат унинг сўровини тўхтатиб қўяди ёки қайтариб олади.

8. Ҳеч қандай ҳолда ушбу модданинг бандлари Аҳдлашувчи Давлатга қуйидаги мажбуриятларни юклайдиган тарзда татбиқ этилмайди:
а) ушбу ёки бошқа Аҳдлашувчи Давлатнинг қонунлари ва маъмурий амалиётига зид бўлган маъмурий чораларни кўриш;
b) давлат сиёсатига(жамият тартиб-қоидаларига) зид бўлган тадбирларни амалга ошириш;
c) агар бошқа Аҳдлашувчи Давлат йиғиш ёки ҳимоя бўйича
барча мақбул чораларни кўрмаган бўлса, вазиятга қараб, ушбу давлатнинг қонун ва маъмурий амалиётига мос ёрдам кўрсатиш;
d) бу давлат учун маъмурий юк бошқа Аҳдлашувчи Давлат кўрадиган фойдага номутаносиб бўлган вазиятларда ёрдам кўрсатиш.”

28-модда
Дипломатик ваколатхоналар ва консуллик 
муассасалари хизматчилари

Халқаро ҳуқуқнинг умумий қоидаларига ёки махсус битимлар қоидаларига мувофиқ ушбу Битимдаги ҳеч нарса дипломатик ваколатхоналар ёки консуллик муассасалари ходимларининг солиқ имтиёзларига таъсир қилмайди.

29-модда
Имтиёзларни чеклаш

1. Мазкур Битимнинг бошқа қоидаларидан қатъий назар, агар
ушбу имтиёзни олиш бевосита ёки билвосита равишда амалга оширилган ҳар қандай келишув ёки битимнинг асосий мақсадларидан бири бўлган деган хулосага келинса, ушбу Битимга мувофиқ, бу
имтиёз даромад турига нисбатан берилмайди, агар бундай вазиятларда бу имтиёзни бериш ушбу Битимнинг тегишли қоидаларига мувофиқ ёки мос келиши аниқланмаса.”

2. Агар бирон-бир шахсга, 1-бандга кўра, ушбу Битим
бўйича имтиёз ман этилган бўлса, 1-бандда кўрсатилган битим ёки келишув бўлмаган тақдирда, ушбу шахснинг илтимосига биноан ва тегишли фактлар ва вазиятлар кўриб чиқилгандан кейин, агар бундай ваколатли органлар бундай имтиёзлар ушбу шахсга берилишини аниқласа, Аҳдлашувчи Давлатнинг ваколатли органи бошқа кўринишида бундай имтиёзни тақдим этган бўлса ҳам, ушбу шахсни ушбу имтиёздан ёки маълум бир даромад турига нисбатан ҳар хил имтиёзлардан фойдаланиш ҳуқуқига эга деб ҳисоблайди. Талаб қилинган Аҳдлашувчи Давлатнинг ваколатли органи Аҳдлашувчи бошқа давлат резиденти томонидан, ушбу бандга биноан, қилинган сўровни рад этишдан олдин бошқа давлатнинг ваколатли органи
билан маслаҳатлашади.

30-модда
Битим кучга кириши

1. Аҳдлашувчи Давлатлар ушбу Битимнинг кучга кириши учун ўз қонунларида талаб қилинадиган тартиблар тугаганлиги
тўғрисида, дипломатик йўллар орқали, бир-бирларини ёзма равишда хабардор қиладилар. Битим сўнгги ҳабарнома олинган санадан кучга киради.

2. Мазкур Битимнинг қоидалари қўйидаги кучга эга бўлади:
а) тўланган ёки ҳисобланган суммалар бўйича манбада ушлаб қолинадиган солиқларга нисбатан ёки Битим кучга кирган йилдан кейинги тақвимий йилнинг биринчи январидан кейин, ва
б) бошқа солиқларга нисбатан, Битим кучга кирган йилдан бевосита кейин келадиган тақвимий йилнинг биринчи январидан ёки ундан кейин бошланадиган солиққа тортиладиган йилларга нисбатан.

31-модда
Битим амал қилишини тўхтатиш

1. Мазкур битим Аҳдлашувчи Давлат томонидан унинг амал қилиши тўхтатилгунга қадар ўз кучида қолади. Аҳдлашувчи Давлат ушбу Битим кучга кирган кундан бошлаб 5 йил ўтгандан кейин ҳар қандай тақвим йил тугашидан камида 6 ой олдин ёзма билдиришнома юбориш орқали дипломатик йўллар орқали бекор қилиниши мумкин.

2. Мазкур Битим қуйидаги ҳолларда ўз кучини йўқотади:
а) тўланган ёки ҳисобланган суммалар бўйича манбада ушлаб қолинадиган солиқларга нисбатан ёки ҳабарнома берилган йилдан кейинги тақвимий йилнинг биринчи январидан кейин, ва
б) бошқа солиқларга нисбатан, хабарнома берилган йилдан бевосита кейин келадиган тақвимий йилнинг биринчи январидан ёки ундан кейин бошланадиган солиққа тортиладиган йилларга нисбатан.

УШБУНИ ТАСДИҚЛАГАН ҲОЛДА, ўзларининг тегишли Ҳукуматлари томонидан лозим даражада ваколатланган қуйида имзо чекувчилар мазкур Битимни имзоладилар.

Самарқанд шаҳрида 2023 йил “6” июнда ўзбек, араб ва инглиз тилларида икки нусхада тузилди, ҳар бир матн бир хил кучга эга. Талқин қилинишида номутаносиблик бўлган ҳар қандай ҳолда, инглиз тилидаги матн устувор ҳисобланади.
